
Përmbledhje e shkurtër rreth Draft - Planit Vjetor të Punës së Ministrisë së Administrimit të Pushtetit Lokal 
___________________________________________________________________________
Një plan pune është një mjet i rëndësishëm që ndihmon institucionet në realizimin e synimeve/objektivave të tyre. Qëllimi i Draft Planit vjetor të Punës së Ministrisë së Administrimit të Pushtetit Lokal është përcaktimi i objektivave, prioriteteve dhe veprimeve për periudhën një vjeçare – 2019 (të punës së MAPL-së) me qëllim të arritjes së avancimit të përgjithshëm të vetëqeverisjes lokale në Republikën e Kosovës. 
Dokumentet zyrtare që autorizojnë përgatitjen e Draft - Planit Vjetor të Punës së Ministrisë së Administrimit të Pushtetit Lokal 

Baza ligjore për hartimin i këtij Draft plani vjetor është Rregullorja Nr.02/2011 për Fushat e Përgjegjësisë Administrative të Zyrës së Kryeministrit dhe Ministrive dhe Rregullorja Nr. 03/ 2013 për organizimin e brendshëm të Ministrisë së Administrimit të Pushtetit Lokal.
Plani vjetor i punës së MAPL-së për vitin 2019 gjithashtu ka ndërlidhje me dokumentet e rëndësishme shtetërore, si: Programi i Qeverisë së Republikës së Kosovës 2017 – 2021, Programi Legjislativ i Punës së Qeverisë për vitin 2019, Programi Kombëtar për Zbatim të Marrëveshjes së Stabilizim Asociimit, Agjenda për Reformë Evropiane, Strategjia Kombëtare për Zhvillim, Programi për Reformë Ekonomike, Strategjia për Vetëqeverisje Lokale 2016 – 2026, Strategjia për Zhvillim Ekonomik Lokal 2019 - 2023, Plani Vjetor i Punës së Qeverisë për vitin 2019, Strategjia për Trajnime të Nëpunësve Civil 2016 – 2020.
Objektivat kryesore që synojnë të arrihen me politikë / Plan vjetor të punë,
Draft - Plani Vjetor i Punës së Ministrisë së Administrimit të Pushtetit Lokal për vitin 2019 ka për qëllim dhe synim që përmes zbatimit të politikave publike ku përfshihen aktivitete për periudhën një vjeçare, të ndikojë në rritjen e autonomisë lokale dhe forcimin e aftësive të komunave që nëpërmjet pjesëmarrjes aktive të qytetarëve dhe përfaqësimit demokratik, të ofrohen shërbime me kosto efektive për të rritur cilësinë e jetës, sigurinë dhe ekonominë lokale, gjë që është edhe mision kryesor i punës së Ministrisë së Administrimit të Pushtetit Lokal. Objektivat e përgjithshme që synohen të arrihen janë pjesë e Planit Vjetor të Punës së Qeverisë për vitin 2019, të cilat janë të ndara në dy segmente kryesore: a) Prioritetet Strategjike të Qeverisë dhe b) Prioritetet Sektoriale që kanë të bëjnë me aktivitetet për arritjen e prioriteteve të Ministrisë së Administrimit të Pushtetit Lokal. Prandaj, objektivat kryesore që synohet të arrihen përmes planit vjetor të punës së MAPL-së për vitin 2019 janë:
· Prioriteti Strategjik i Qeverisë – Nr. 2.2. Qeverisja e Mirë dhe Sundimi i Ligjit – Në kuadër të këtij objektivi, aktivitetet e MAPL-së do të fokusohen tek nën objektivi Nr. 2.1. që ka të bëjë me Fuqizimin i sundimit të rendit dhe ligjit, duke u fokusuar në zbatimin e reformave kyçe në kuadër të agjendës evropiane dhe rishikimit funksional të sektorit të sundimit të ligjit; dhe nën objektivi Nr. 2.4 që ka të bëjë me Fuqizimin e sundimit të rendit dhe ligjit, duke u fokusuar në zbatimin e reformave kyçe në kuadër të agjendës evropiane dhe rishikimit funksional të sektorit të sundimit të ligjit;
· Prioriteti Strategjik i Qeverisë Nr. 5. 5. Integrimi Evropian, politika e jashtme dhe çështjet e sigurisë - Në kuadër të këtij objektivi, aktivitetet e MAPL-së do të fokusohen tek nën objektivi Nr. 5.4 që ka të bëjë me Adresimin e obligimeve në procesin e liberalizimit të vizave dhe zbatimi i obligimeve të dala nga procesi i MSA-së.
Prioritetet Sektoriale – që kanë të bëjnë me aktivitetet të cilat kanë për qëllim arritjen e prioriteteve të Ministrisë janë paraparë katër objektiva kryesore: 
· Avancimi i bashkëpunimit ndërkomunal, komunal ndërkombëtar dhe ndërkufitar;

· Rritja e zhvillimit ekonomik lokal përmes mbështetjes financiare të komunave të bazuar në Performancë;

· Ngritja e transparencës komunale dhe Promovimi i të drejtave të njeriut;

· Avancimi i politikave dhe i kornizës ligjore për vetëqeverisje lokale.
Qëllimi i konsultimit

Pas hartimit të draftit fillestar nga zyrtarët përgjegjës të DIEKP-së, sipas Rregullores (QRK) Nr. 05/2016 për Standardet Minimale për Procesin e Konsultimit Publik, Plani Vjetor i Punës së MAPL-së për vitin 2019 do të jetë i hapur për konsultime publike në Platformën Elektronike për Konsultimeve Publike dhe të merr për bazë të gjitha kontributet e akterëve që mund të japin: ide, propozime, sugjerime, komente, vërejtje. Qëllim i konsultimit publik me akterët jashtë dhe brenda MAPL-së është që t’i kontribuon: 
· Së pari, përmirësimit të planit vjetor të punës së MAPL-së për vitin 2019, 
· Së dyti, të kontribuoj që synimet e planit, aktivitetet dhe treguesit të jenë sa më të matshëm dhe të arritshëm, 
· Si dhe të kontribuoj në transparencën, llogaridhënien dhe qeverisjen e mirë të MAPL-së në raport me publikun e gjerë. 
Prandaj, secili input nga ana e publikut do të jenë i mirë se ardhur për neve si MAPL dhe do të ndikojë që të rrisim sa më shumë profesionalizmin, efikasitetin dhe efektivitetin.  
Rëndësia e kontributit të publikut dhe organizatave të shoqërisë civile

Kontributi i publikut, apo organizatave të shoqërisë civile, ekspertëve të brendshëm dhe të jashtëm, si dhe individë të tjerë, do të jetë element i rëndësishëm në përmirësimin e kualitetit të këtij  Draft - Planit Vjetor të Punës së MAPL-së për vitin 2019.
Temat e konsultimit dhe shqyrtimi i dispozitave të Draft- Planit Vjetor të Punës së Ministrisë së Administrimit të Pushtetit Lokal 

Komentet dhe rekomandimet për Draft - Planit Vjetor të Punës së Ministrisë së Administrimit të Pushtetit Lokal mund të jepen për secilën: objektivë, aktivitet, tregues apo komente relevante të cilat e fuqizojnë edhe më shumë këtë plan pune dhe e shndërrojnë në një plan që përmbledhë aktivitete një vjeçare të punës së MAPL-së me qëllim të zbatimit të tij në praktikë.
Hapat që pasojnë procesi e konsultimit

Pas finalizimit të procesit të konsultimit publik të Draft - Planit Vjetor të Punës së Ministrisë së Administrimit të Pushtetit Lokal, planifikohet që kontributet e pranuara secila veç e veç të shqyrtohen nga Departamenti për Integrime Evropiane dhe Koordinim të Politikave. Si rezultat i punës së shqyrtimit të kontributeve dhe rekomandimeve të konsultimit, do të hartohet drafti i përmirësuar final i Draft – Planit Vjetor të Punës së MAPL-së për vitin 2019. Ministria e Administrimit të Pushtetit Lokal do të hartojë Raportin e Konsultimit i cili do të përfshijë informatat për procesin e konsultimit, palët e konsultuara, metodat e përdorura gjatë konsultimit dhe informatat e detajuara për to, pjesëmarrjen e publikut në proces të konsultimit dhe komentet e pranuara. Në raport gjithashtu do të jepen informatat për secilin koment që është marrë parasysh, sqarimet dhe arsyetimin për secilin koment që nuk është marrë parasysh. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të Draft - Planit Vjetor të Punës së Ministrisë së Administrimit të Pushtetit Lokal. 
Ku dhe si duhet t’i dërgoni kontributet tuaja me shkrim

Emri i zyrtarit: 
Ferdi Kamberi 

Email:


ferdi.kamberi@rks-gov.net 

Tele centrix:

+ 383 (38) 200 35 565
___________________________________________________________________________
Afati përfundimtar i dorëzimit të kontributit me shkrim në kuadër të procesit të konsultimit publik për Draft - Planin Vjetor të Punës së Ministrisë së Administrimit të Pushtetit Lokal për vitin 2019 bëhet përmes Platformës Elektronike të konsultimeve publike është i hapur deri më 06 shkurt 2019.

